
TIMBALAN PERDANA MENTERI
(DEPUTY PRIME MINISTER)

PERUTUSAN

Assalamualaikum Warahmatullahi Wabarakatuh,

Saya mengucapkan syabas dan tahniah kepada Muafakat Consulting Group &
Services (M) Sdn. Bhd. (MCG) di atas usaha murni dan gigihnya menerbitkan
buku Minda Perdana — The Premiers’ Mind.

Langkah MCG menerbitkan koleksi siri Minda Perdana - The Premiers’ Mind
dapat meningkatkan kefahaman masyarakat terhadap hasrat, aspirasi dan
kepimpinan Perdana Menteri Malaysia yang ada sekarang mahupun yang
terdahulu.

Siri Minda Perdana — The Premiers’ Mind ini memberikan spektrum yang luas
dan pemahaman mengenai polisi, pemikiran dan gaya kepimpinan Perdana
Menteri kita. Ini membolehkan masyarakat terutama kepimpinan di semua
peringkat untuk menghayati dan mendokong perjuangan kepimpinan negara
untuk meningkatkan lagi kejayaan negara.

Setiap Perdana Menteri yang dipilih sejak negara merdeka telah berjaya
memberikan kepimpinan yang efektif dan membawa banyak kemajuan kepada
negara. Dalam hubungan ini, YAB. Dato’ Seri Abdullah Ahmad Badawi amat
komited kepada usaha-usaha meningkatkan kemajuan dan mewujudkan
sebuah negara yang cemerlang, gemilang dan terbilang. Bekas Perdana
Menteri YABhg. Tun Dr. Mahathir Mohamad telahpun meletakkan landasan
ke arah ini dan YAB. Dato’ Seri Abdullah dengan pendekatan beliau tersendiri,
akan meneruskan perjuangan ini.

Akhir sekali, usaha MCG ini adalah selaras dengan hasrat Kerajaan untuk
menggalakkan lebih banyak bahan penulisan ilmiah yang dapat menjadi bahan
ruyjukan kepada masyarakat. Saya berharap agar usaha MCG ini akan
mendapat sokongan semua pihak.

Sekian.

( DATO’ SRI MOHD NAJIB )

PEJABAT TIMBALAN PERDANA MENTERI
ARAS 4, BLOK BARAT, BANGUNAN PERDANA PUTRA
PUSAT PENTADBIRAN KERAJAAN PERSEKUTUAN, 62502 PUTRAJAYA
Tel: 03-88881950 Faks: 03-88880035

